
CONSELLERIA DO MEDIO RURAL
Organismo: D.X. DE GANDARIA, AGRICULTURA E INDUSTRIAS AGROALIMENTARIAS

Capitulo:

Epigrafe:

(Para cubrir no “Diario Oficial de Galicia”)

SUMARIO:

ORDE do 30 de setembro de 2026 pola que se establecen as bases reguladoras para a
concesion de indemnizacions en materia de sanidade vexetal na Comunidade Auténoma de
Galicia e se convocan para o0 ano 2026 (cédigo de procedemento MR465A).

TEXTO:

Determinadas pragas de corentena e outras pragas regulamentadas requiren a
adopcion de medidas oficiais de vixilancia, control e erradicacion co fin de evitar a sua
introducién, establecemento e propagacion, dada a grave incidencia que poden ter sobre a
producion agricola e forestal, asi como sobre o patrimonio vexetal da Comunidade Auténoma

de Galicia.

A execucion destas medidas pode comportar a destrucién de vexetais, produtos
vexetais e outros obxectos, asi como a adopcion de actuaciéns fitosanitarias obrigatorias que
ocasionan prexuizos econdmicos as persoas titulares. Por iso, resulta necesario establecer un
réxime de indemnizacions destinado a compensar, nos termos previstos na normativa

aplicable, os danos derivados da execuciéon das devanditas medidas oficiais.

En Galicia continian sendo necesarias actuaciéns de erradicacion fronte a Fusarium
circinatum Nirenberg & O'Donnell, detectado en viveiros forestais da Comunidade Auténoma
desde o ano 2006, asi como fronte a Grapevine flavescence dorée phytoplasma, cuxa
presenza foi confirmada por primeira vez en Galicia no ano 2023 e que require a adopcién de

medidas especificas para evitar a sua propagacion.

Este é o caso dos focos de Fusarium circinatum detectados en viveiros de pifieiro en

Galicia desde o ano 2006, asi como das parcelas afectadas polo fitoplasma da flavescencia


https://sede.xunta.gal/cve?idcve=hFiI19DiP5F7

CVE: hFil19DiP5F7  https://sede.xunta.gal/cve

CONSELLER{IA DO MEDIO RURAL FOLLAS PARA O DIARIO OFICIAL — PAX. 2

dourada da vide (Grapevine flavescence dorée phytoplasma), cuxa presenza se detectou en

Galicia por primeira vez no ano 2023.

A Lei 43/2002, do 20 de novembro, de sanidade vexetal, constitie a norma basica en
materia de proteccion fitosanitaria e establece o marco xuridico para a prevencion, o control e
a erradicacion das pragas dos vexetais. En particular, o seu artigo 21 dispdn que a autoridade
competente que declare oficialmente a existencia dunha praga indemnizara as persoas
prexudicadas pola aplicacién das medidas fitosanitarias obrigatorias, conforme os baremos
que se establezan. Asi mesmo, o artigo 19 determina que os gastos derivados da execucion

das ditas medidas corresponden, con caracter xeral, as persoas interesadas.

O réxime aplicable complétase co Regulamento (UE) 2016/2031 do Parlamento
Europeo e do Consello, do 26 de outubro de 2016, relativo as medidas de proteccion contra as
pragas dos vexetais; co Real decreto 739/2021, do 24 de agosto, polo que se ditan
disposiciéns para a aplicacion en Espafia da normativa da Unién Europea relativa as medidas
de proteccion contra as pragas dos vexetais e os controis e outras actividades oficiais nesta
materia; coa Decision de execucién (UE) 2019/2032 da Comision, do 26 de novembro de
2019, pola que se establecen medidas para evitar a introducién e propagacion na Union de
Fusarium circinatum Nirenberg & O'Donnell (anteriormente Gibberella circinata), e co
Regulamento de execuciéon (UE) 2022/1630 da Comision, do 21 de setembro de 2022, polo
que se establecen medidas para a contencion de Grapevine flavescence dorée phytoplasma

en determinadas zonas demarcadas.

Por outra parte, o Regulamento (UE) 2022/2472 da Comision, do 14 de decembro de
2022, polo que se declaran determinadas categorias de axuda nos sectores agricolas e
forestal e nas zonas rurais compatibles co mercado interior en aplicacion dos artigos 107 e
108 do Tratado de funcionamento da Unién Europea, contempla no seu artigo 26 a
posibilidade de conceder axudas destinadas a compensar os danos ocasionados por pragas
vexetais. En consecuencia, as indemnizacions reguladas nesta orde axustanse ao disposto no
dito regulamento e cumpren os requisitos establecidos na normativa da Union Europea en

materia de axudas de Estado.

Na sua virtude, de conformidade co disposto na Lei 9/2007, do 13 de xufio, de
subvencions de Galicia, e no exercicio das competencias atribuidas a Comunidade Autdonoma

de Galicia en materia de agricultura e sanidade vexetal,
DISPONO:
CAPITULO |

Disposicions xerais

Artigo 1. Obxecto
Esta orde ten por obxecto:

a) Establecer as bases reguladoras para a concesion de indemnizacions destinadas a
compensar os danos derivados da aplicacion de medidas fitosanitarias de erradicacion

adoptadas sobre vexetais afectados por pragas de corentena e outras pragas regulamentadas.

b) Convocar, para o ano 2026, as indemnizacions reguladas nesta orde (cédigo de
procedemento MR465A).

CAPITULO I
Bases reguladoras
Artigo 2. Finalidade

As presentes bases reguladoras tefien por finalidade establecer o réxime xuridico
aplicable & concesion das indemnizacions destinadas a compensar os danos derivados da
aplicacion de medidas fitosanitarias oficiais de erradicacion adoptadas pola autoridade

competente fronte a pragas de corentena e outras pragas regulamentadas.
Artigo 3. Persoas beneficiarias e requisitos

1. Poderan ser beneficiarias destas indemnizacions as persoas fisicas, as persoas
xuridicas e as entidades sen personalidade xuridica titulares de vexetais ou produtos vexetais
afectados polas medidas fitosanitarias de erradicacion adoptadas pola autoridade competente
como consecuencia da declaracioén oficial da presenza dunha praga de corentena ou doutra

praga regulamentada que se determine na correspondente convocatoria.

As empresas unicamente poderan ser beneficiarias cando tefian a condiciéon de
microempresa ou de pequena ou mediana empresa (peme), de conformidade co disposto no
Regulamento (UE) 2022/2472 da Comision, do 14 de decembro de 2022.

2. Non poderan obter a condicién de persoas beneficiarias aquelas que incorran
nalgunha das causas previstas no artigo 10, puntos 2 e 3, da Lei 9/2007, do 13 de xufio, de
subvencions de Galicia, asi como aquelas que fosen sancionadas por infraccions tipificadas
como graves ou moi graves polos artigos 55 e 56 da Lei 43/2002, do 20 de novembro, de

sanidade vexetal, nos dous anos anteriores a solicitude. Tampouco poderan ser persoas

beneficiarias se persistisen as causas ou estivesen pendentes de cobramento procedementos

por infraccidns graves ou moi graves anteriores aos dous anos da data da solicitude.

3. Non poderan obter a condicién de persoas beneficiarias as persoas titulares de
vexetais ou produtos vexetais que incumprisen a normativa vixente en materia de sanidade
vexetal e, en particular, o disposto no Real decreto 739/2021, do 24 de agosto, polo que se
ditan disposicions para a aplicacion en Espafia da normativa da Unién Europea relativa as
medidas de proteccidn contra as pragas dos vexetais e os controis e outras actividades oficiais

nesta materia.

4. No caso de produtores de plantas de viveiro, deberan estar inscritos nos
correspondentes rexistros oficiais, non sendo posible o outorgamento da indemnizacién se, no

momento da inspeccion inicial, o viveiro non cumpria este requisito.

5. Non poderan ser beneficiarias as empresas en crise en virtude do artigo 1.5.c) do
Regulamento (UE) n°® 2022/2472 da Comision, do 14 de decembro, segundo a definicion
establecida no artigo 2.59 do dito regulamento, excepto que a empresa se convertese nunha

empresa en crise por mor dos danos ou perdas causados polas pragas vexetais declaradas.

6. Tampouco poderan ter a condicion de beneficiarias das indemnizaciéns reguladas
nesta orde as empresas que estean suxeitas a unha orde de recuperacion pendente, tras unha
decision previa da Comisién que declarase unha axuda ilegal e incompatible co mercado
interior, en cumprimento do artigo 1.4.a) do Regulamento (UE) n°® 2022/2472 da Comisién, do
14 de decembro de 2022.

Artigo 4. Actuacions indemnizables

Poderan ser obxecto de indemnizacion os danos derivados da aplicacion de medidas
fitosanitarias oficiais de erradicacién respecto das pragas que se determinen en cada

convocatoria.

A correspondente convocatoria identificara as pragas respecto das cales poderan
concederse as indemnizacions, de conformidade coa normativa fitosanitaria aplicable e coas

declaraciéns oficiais efectuadas pola autoridade competente.

As pragas incluidas en cada convocatoria poderan modificarse cando se produzan
cambios na normativa aplicable, se detecten novas pragas no territorio da Comunidade
Auténoma de Galicia, ou ben retirarse as indemnizaciéns cando a xeneralizaciéon da praga
faga inviable a erradicacién do foco, non sexa asumible o seu custo econdmico ou cambie a

situacion de Galicia respecto dunha determinada praga, de acordo co establecido no

Regulamento (UE) 2016/2031 do Parlamento Europeo e do Consello, do 26 de outubro de

2016, relativo as medidas de proteccion contra as pragas dos vexetais.

Artigo 5. Gastos obxecto de indemnizacién

1. Seran indemnizables os gastos e perdas directamente derivados da execucion das
medidas fitosanitarias oficiais de erradicacion, nos termos previstos nesta orde e nos baremos

establecidos na correspondente convocatoria.

2. Teran a consideracion de gastos indemnizables:

A destrucion, desinfeccion, esterilizacion ou calquera outro tratamento aplicado

oficialmente a:

a) Os vexetais, produtos vexetais e outros obxectos que constitian o lote ou os lotes
orixe da introducién da praga na zona afectada e que fosen declarados contaminados ou con

risco de contaminacion.

b) Os vexetais, produtos vexetais e outros obxectos que fosen declarados
contaminados ou con risco de contaminacion por teren sido cultivados a partir de vexetais
pertencentes aos lotes de orixe ou por se atoparen proximos a estes ou aos vexetais obtidos

deles.

c) Os substratos de cultivo e os terreos declarados contaminados ou con risco de

contaminacion pola praga.

d) Os materiais de producién, acondicionamento, embalaxe ou almacenamento, asi
como os locais destinados as ditas actividades e os medios de transporte que estivesen en

contacto cos vexetais, produtos vexetais ou outros obxectos afectados pola praga.

3. Non seran obxecto de indemnizacion os seguintes gastos:

a) O valor das producions forestais, agas as plantas de viveiros forestais.

b) O material vexetal destruido e os gastos derivados da aplicacion dunha medida
fitosanitaria oficial cando a persoa titular incumprise a normativa vixente en materia de

sanidade vexetal, en particular o disposto no Real decreto 739/2021, do 24 de agosto.

c) O material vexetal sensible adquirido con posterioridade a entrada en vigor da norma
reguladora do correspondente programa oficial de erradicacion ou da resolucion administrativa

gue prohibise a stia adquisicion, movemento ou comercializacion.

d) O lucro cesante.

4. Do importe da indemnizacién deduciranse as cantidades percibidas en virtude de
polizas de seguro ou doutras axudas concedidas para os mesmos custos subvencionables, asi

como aqueles custos non directamente ocasionados pola praga vexetal.
Artigo 6. Réxime de concesién das indemnizacions

As indemnizaciéons concederanse en réxime de concorrencia non competitiva, de
conformidade co disposto no artigo 19.2 da Lei 9/2007, do 13 de xufo, de subvenciéns de
Galicia, e respectaran os principios de publicidade, transparencia, obxectividade, igualdade e

non discriminacion.
Artigo 7. Inicio do procedemento de concesion

O procedemento de concesion iniciarase por instancia de parte mediante a
presentacion da correspondente solicitude, conforme o modelo que figura como anexo | desta

orde, dentro do prazo establecido na correspondente convocatoria.

As pretensions dunha pluralidade de persoas de contido e fundamento idéntico ou
substancialmente similar poderan formularse nunha unica solicitude. Neste suposto, debera
achegarse coa solicitude a relacidén completa das persoas solicitantes segundo o modelo
especifico disponible na sede electronica da Xunta de Galicia. As actuaciéns realizaranse coa
persoa representante ou coa persoa interesada que expresamente sinalen e, na sua falta, coa

que figure en primeiro termo.

Non seran admitidas a tramite as solicitudes que se presenten féra do prazo
establecido na convocatoria e resolverase a sua inadmision, que debera ser notificada a
persoa solicitante nos termos previstos no artigo 41 da Lei 39/2015, do 1 de outubro, do

procedemento administrativo comun das administraciéns publicas.
Artigo 8. Lugar e forma de presentacion das solicitudes

As solicitudes presentaranse preferentemente por via electrénica a través do formulario

normalizado dispofiible na sede electronica da Xunta de Galicia, https://sede.xunta.gal.

A presentacion electrénica sera obrigatoria para as persoas xuridicas, as entidades sen
personalidade xuridica, as persoas fisicas que sexan traballadoras auténomas e as persoas

representantes de calquera das anteriores.

De conformidade co artigo 68.4 da Lei 39/2015, do 1 de outubro, do procedemento
administrativo comun das administraciéns publicas, se algunha das persoas interesadas
obrigadas a presentacion electronica presenta a sua solicitude presencialmente, requiriraselle
para que a emende mediante a sua presentacion electronica. Para estes efectos,

considerarase como data de presentacion da solicitude aquela en que se realizase a emenda.

Para a presentaciéon electronica podera empregarse calquera dos mecanismos de
identificacion e sinatura admitidos pola sede electronica da Xunta de Galicia, incluido o

sistema de usuario e clave Chave365 (https://sede.xunta.gal/chave365).

Aquelas persoas interesadas non obrigadas a presentacién electrénica poderan
presentar, opcionalmente, as solicitudes de forma presencial en calquera dos lugares e
rexistros establecidos na normativa reguladora do procedemento administrativo comdun,

utilizando o formulario normalizado dispoiible na sede electrénica da Xunta de Galicia.

Artigo 9. Documentacion complementaria

1. As persoas interesadas deberan achegar coa solicitude a seguinte documentacion:

a) A persoa interesada debera achegar, de ser o caso, as facturas dos traballos de
destrucion realizados por empresas alleas durante a erradicacion cando, polas especiais
caracteristicas do foco, sexa preciso contratar maquinaria ou persoal alleo a explotacion, ou

empregar material de desinfeccién distinto do habitual.

b) No caso das indemnizaciéns para comercializadores de plantas de viveiro de vide, a

persoa interesada debera achegar as facturas xustificativas da compra.

c) No caso de representacion da persoa solicitante, debera presentarse documento
acreditativo da representacién por calquera medio valido en dereito que deixe constancia

fidedigna da sua existencia.

De conformidade co artigo 28.3 da Lei 39/2015, do 1 de outubro, do procedemento
administrativo comun, non sera necesario achegar os documentos que xa fosen presentados
anteriormente pola persoa interesada perante calquera Administracion. Neste caso, a persoa
interesada debera indicar cando e perante que érgano administrativo presentou os ditos
documentos, que seran obtidos electronicamente a través das redes corporativas ou mediante
consulta as plataformas de intermediacion de datos ou outros sistemas electronicos
habilitados para o efecto, salvo que conste no procedemento a oposicion expresa da persoa

interesada.

De forma excepcional, se non se puidesen obter os citados documentos, poderaselle

solicitar novamente a persoa interesada que os achegue.

2. A documentacién complementaria presentarase preferentemente por via electrénica.

A presentacion electronica sera obrigatoria para os suxeitos obrigados a presentacion
electrénica da solicitude. Se algunha das persoas interesadas presenta a documentacion
complementaria presencialmente, requiriraselle para que a emende mediante a sua
presentacion electronica. Para estes efectos, considerarase como data de presentacion aquela

na que se realizase a emenda

Aquelas persoas non obrigadas & presentacion electronica poderan presentar,
opcionalmente, a documentacion complementaria presencialmente en calquera dos lugares e

rexistros establecidos na normativa reguladora do procedemento administrativo comun.

As persoas interesadas responsabilizaranse da veracidade dos documentos que
presenten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera solicitar
motivadamente o cotexo das copias achegadas, para o cal podera requirir a exhibicion do

documento ou da informacioén orixinal.

Sempre que se realice a presentacion de documentos separadamente da solicitude
debera indicarse o codigo e o érgano responsable do procedemento, o numero de rexistro de

entrada da solicitude e o nimero de expediente, se se dispon del.

No caso de que algun dos documentos que deban presentarse electronicamente
supere os tamanos maximos establecidos ou tefia un formato non admitido pola sede
electrénica da Xunta de Galicia, permitirase a sua presentacion presencial dentro dos prazos
previstos e na forma indicada no paragrafo anterior. A informacién actualizada sobre o tamafio

maximo e os formatos admitidos podera consultarse na sede electronica da Xunta de Galicia.

Artigo 10. Tramites administrativos posteriores a presentacién das solicitudes

A sede electronica da Xunta de Galicia permite as persoas interesadas realizar tramites
electrénicos, con posterioridade ao inicio do expediente, accedendo a Carpeta cidada da
persoa interesada. Cando as persoas interesadas non resulten obrigadas a presentacion
electronica tamén poderan realizarse os ditos tramites presencialmente en calquera dos
lugares e rexistros establecidos na normativa reguladora do procedemento administrativo

comun.

Artigo 11. Comprobacion de datos

1. Para a tramitacién deste procedemento consultaranse automaticamente os datos
incluidos nos seguintes documentos en poder da Administracion actuante ou elaborados polas

administracions publicas, agas que a persoa interesada se opofia a sua consulta:
a) DNI/NIE da persoa solicitante.
b) DNI/NIE da persoa representante.
c) NIF da entidade solicitante, no caso de persoas xuridicas.
d) NIF da entidade representante, no caso de persoas xuridicas, se € o caso.

e) Certificacion de estar ao corrente no pagamento coa Seguridade Social da persoa

solicitante.

f) Certificacion de estar ao corrente no cumprimento das obrigas tributarias coa AEAT

da persoa solicitante.

g) Certificacion de estar ao corrente no cumprimento das obrigas tributarias coa Atriga

da persoa solicitante.
h) Comprobacién de subvencions e axudas publicas concedidas.
i) Inhabilitacién para obter subvencions e axudas da persoa solicitante.

2. No caso de que as persoas interesadas se opofian a esta consulta, deberan indicalo
no recadro correspondente habilitado no formulario (anexo 1) e achegar os documentos

correspondentes.

Cando asi o exixa a normativa aplicable solicitarase o consentimento expreso da

persoa interesada para realizar a consulta.

3. Excepcionalmente, no caso de que algunha circunstancia imposibilite a obtencion
dos citados datos, podera solicitarse as persoas interesadas a presentacion dos documentos

correspondentes.

Artigo 12. Tramitacion das indemnizacions

1. O Servizo de Explotacions Agrarias de cada departamento territorial da Conselleria
do Medio Rural tramitara os expedientes correspondentes ao seu ambito territorial, realizando
de oficio cantas actuaciéons considere necesarias para a determinacion, cofecemento e
comprobacion dos datos en virtude dos cales emitird o correspondente informe e o remitira,

xunto co expediente, a direccion xeral competente en materia de sanidade vexetal.
2. Na tramitacion do procedemento comprobarase, en particular, que:

a) A indemnizacioén unicamente podera concederse respecto das pragas vexetais que
se determinen na correspondente convocatoria e estean reguladas pola normativa especifica

aplicable.

b) As indemnizaciéns teran por obxecto compensar exclusivamente as perdas
ocasionadas por pragas vexetais cuxa presenza fose oficialmente recofiecida pola autoridade

competente.

c) De conformidade co artigo 26.7 do Regulamento (UE) 2022/2472 da Comisién, do
14 de decembro de 2022, o réxime de axudas debera establecerse no prazo maximo de tres
anos desde a data en que a praga vexetal ocasionou 0 dano ou o custo, e as axudas deberan

aboarse no prazo maximo de catro anos desde esa data.

3. Se a solicitude non reunise os requisitos exixidos ou non se acompanase da
documentacién preceptiva, requirirase a persoa interesada para que, no prazo de dez dias
habiles, emende a falta ou achegue os documentos preceptivos, coa indicacion de que, de non
facelo, se tera por desistida da sua solicitude, logo da resolucion ditada nos termos previstos
nos artigos 21 e 68 da Lei 39/2015, do 1 de outubro, do procedemento administrativo comun

das administracions publicas.

4. Unha vez tramitados os expedientes, 0s servizos territoriais remitiran & direccion
xeral competente en materia de sanidade vexetal os informes, xunto coa documentacion dos

expedientes, para a sua supervision polos érganos xestores da dita direccién xeral.

5. A persoa titular da subdireccion xeral competente en materia de sanidade vexetal
emitira as correspondentes propostas de resolucion, que se remitiran a persoa titular da
Direccion Xeral de Gandaria, Agricultura e Industrias Agroalimentarias para os efectos de

resolver as indemnizacions.
Artigo 13. Resolucion e modificacion da resolucién

1. A resolucion dos expedientes de indemnizacion corresponde a persoa titular da

Direccion Xeral de Gandaria, Agricultura e Industrias Agroalimentarias, por delegacién da

persoa titular da Conselleria do Medio Rural, en virtude da Orde do 17 de novembro de 2015,
quen a emitird no prazo maximo de cinco meses contados desde o inicio do procedemento de
concesién da indemnizacion. Transcorrido o dito prazo sen que se dite resolucidn expresa,

podera entenderse desestimada a solicitude de indemnizacion por silencio administrativo.

2. Aresolucion de concesiéon da indemnizacion podera modificarse

a) Pola alteracion das condicions que se tiveron en conta para a sta concesion.

b) Pola obtencién concorrente da mesma axuda outorgada por outras administracions
(da Unidon Europea, estatais, internacionais ou autonémicas), de maneira que se supere a

intensidade maxima establecida para a axuda.

Artigo 14. Solicitudes sucesivas

Cando unha persoa beneficiaria solicite unha indemnizacién en duas convocatorias
consecutivas pola mesma praga e respecto da mesma instalacién ou zona de producién, a
contia da indemnizacién correspondente a segunda convocatoria reducirase nun 50 %
respecto do baremo establecido na correspondente convocatoria, sempre que percibise a
indemnizacion da primeira convocatoria e non concorran motivos que xustifiquen o cesamento

da actividade produtiva.

O disposto neste artigo non sera de aplicacion as indemnizacions correspondentes aos

titulares de parcelas de vifiedo afectadas por Grapevine flavescence dorée phytoplasma.

Artigo 15. Notificaciéon

1. As resolucidons expresas de aprobacion ou denegacion notificaranse as persoas
interesadas seguindo os criterios establecidos nos artigos 41 a 44 da Lei 39/2015, do 1 de

outubro, do procedemento administrativo comun das administracions publicas.

2. As notificacions das resolucions e dos actos administrativos practicaranse
preferentemente por medios electronicos e, en todo caso, cando as persoas interesadas
estean obrigadas a recibilas por esta via. As persoas interesadas non obrigadas a recibir
notificacions electronicas poderan decidir e comunicar en calquera momento que as

notificacions sucesivas se practiquen ou deixen de practicarse por medios electrénicos.

3. A persoa interesada debera manifestar expresamente no formulario a modalidade
elixida para a notificacion (electronica ou en papel). No caso de optar pola notificacion en
papel, esta practicarase conforme ao establecido na normativa reguladora do procedemento

administrativo comun.

4. De conformidade co artigo 45.2 da Lei 4/2019, do 17 de xullo, de administracion
dixital de Galicia, as notificacions electronicas practicaranse mediante comparecencia na sede
electrénica da Xunta de Galicia e a través do Sistema de notificacidns electrénicas de Galicia
(Notifica.gal). Este sistema remitira as persoas interesadas avisos da posta a disposicion das
notificacions ao enderezo de correo electrénico e/ou ao teléfono moébil que consten na
solicitude. Estes avisos non teran, en ningun caso, efectos de notificacion practicada e a sua

falta non impedira que a notificacion sexa considerada plenamente valida.

No caso das persoas interesadas obrigadas a recibir notificacions exclusivamente por
medios electronicos, deberan optar necesariamente por esta modalidade no formulario, sen

que sexa valida nin produza efectos no procedemento unha opcion distinta.

5.As notificacions por medios electrénicos entenderanse practicadas no momento en
que se produza o acceso ao seu contido. Cando a notificacion electronica sexa obrigatoria ou
fose expresamente elixida pola persoa interesada, entenderase rexeitada cando transcorran

dez dias naturais desde a sua posta a disposicidn sen que se accedese ao seu contido.

6. Se o envio da notificacion electrénica non fose posible por problemas técnicos,
practicarase a notificacién polos medios previstos na normativa reguladora do procedemento

administrativo comun.
Artigo 16. Transparencia e bo goberno

1. Debera darse cumprimento as obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007, do 13

de xufo, de subvencions de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions estan obrigadas a
subministrar @ Administracion, ao organismo ou & entidade das previstas no artigo 3.1 da Lei
1/2016, coa que estean vinculadas, logo de requirimento, toda a informacion necesaria para

que esta cumpra as obrigas previstas no titulo | da citada lei.
Artigo 17. Recursos

As resolucions dos expedientes tramitados en aplicacion desta orde pofien fin a via

administrativa e contra elas cabe interpofier os seguintes recursos:

a) Recurso potestativo de reposicion ante o mesmo érgano que ditou a resolucion, no
prazo dun mes contado desde o dia seguinte ao da sua notificacién, se esta for expresa, ou en

calquera momento a partir do dia seguinte a aquel en que se produza o acto presunto.

b) Recurso contencioso-administrativo ante a Sala do Contencioso-Administrativo do
Tribunal Superior de Xustiza de Galicia, no prazo de dous meses contados desde o dia
seguinte ao da sua notificacion, se esta for expresa, ou no prazo de seis meses contados a

partir do dia seguinte a aquel en que se produza o acto presunto.
Artigo 18. Réxime de compatibilidade

1. O réxime de axudas de Estado regulado nesta orde sera compatible con calquera
outra axuda que se poida obter das distintas administracions (da Unién Europea,
internacionais, estatais ou autondmicas) para a mesma finalidade, sempre que a contia
resultante da concorrencia de todas elas non supere a intensidade maxima da axuda, que
para este réxime é do 100 % dos custos subvencionables, en cumprimento do establecido nos
artigos 8 e 26 do Regulamento (UE) n°® 2022/2472 da Comisién, do 14 de decembro de 2022.

2. O formulario de solicitude recollido nesta orde inclie unha declaracién responsable
da persoa solicitante en relacion coas outras axudas concedidas ou solicitadas para a mesma

finalidade.
Artigo 19. Reintegro

O incumprimento por parte da persoa beneficiaria de calquera das condiciéns
establecidas nesta orde dara lugar & perda do dereito a indemnizacion e & devolucion, de ser o

caso, das cantidades indebidamente percibidas.

Asi mesmo, procedera o reintegro nos supostos previstos no artigo 33 da Lei 9/2007,
do 13 de xuno, de subvenciéns de Galicia, sen prexuizo das demais responsabilidades que

procedan.
Artigo 20. Pagamento

1. O pagamento das indemnizacions tramitarase despois de que os érganos xestores
do procedemento de concesion comproben o cumprimento das condiciéns e dos requisitos

establecidos nesta orde.
2. Asi mesmo, o pagamento estara suxeito as dispofibilidades de crédito vixentes.
Artigo 21. Controis

1. A Conselleria do Medio Rural podera realizar os controis administrativos e as
inspeccions que considere oportunos co fin de comprobar o cumprimento dos requisitos para a

percepcion da indemnizacion. A persoa beneficiaria estara obrigada a colaborar nos controis e

nas inspeccions, proporcionando os datos requiridos e facilitando, de ser o caso, o acceso a

explotacion.

2. As persoas beneficiarias teran o deber de facilitar toda a informaciéon que lles sexa
requirida polo érgano xestor, asi como pola Intervencion Xeral da Comunidade Autébnoma, o
Consello de Contas e o Tribunal de Contas, no exercicio da sua funcion de fiscalizacion e

control.

CAPITULO Il

Convocatoria para o ano 2026

Artigo 22. Obxecto

O presente capitulo ten por obxecto convocar, para o exercicio 2026, as
indemnizacions reguladas nas bases establecidas nesta orde (cédigo de procedemento
MR465A), destinadas a compensar os danos derivados da aplicacién de medidas fitosanitarias
oficiais de erradicacion respecto das seguintes pragas de corentena e outras pragas

regulamentadas:

a) Fusarium circinatum Nirenberg et O'Donnell, de conformidade coa Decisién de
execucion (UE) 2019/2032 da Comisién, do 26 de novembro de 2019, pola que se establecen
medidas para evitar a introducion e propagaciéon na Unién de Fusarium circinatum Nirenberg &

O'Donnell (anteriormente Gibberella circinata) e se derroga a Decision 2007/433/CE.

b) Grapevine flavescence dorée phytoplasma, conforme o Regulamento de execucion
(UE) 2022/1630 da Comisién, do 21 de setembro de 2022, polo que se establecen medidas
para a contencion de Grapevine flavescence dorée phytoplasma en determinadas zonas

demarcadas.

Artigo 23. Persoas beneficiarias e requisitos

Poderan ser beneficiarias das indemnizacions convocadas mediante esta orde as
persoas fisicas, as persoas xuridicas e as entidades sen personalidade xuridica que cumpran
os requisitos establecidos nas bases reguladoras e sexan titulares dos vexetais ou produtos
vexetais afectados polas medidas fitosanitarias oficiais de erradicacion previstas nesta

convocatoria.

Artigo 24. Actuacions obxecto de indemnizacion e condicidns especificas

1. Seran obxecto de indemnizacion as seguintes actuaciéns:

a) A destrucion de plantas destinadas a plantacions forestais de Pinus spp. como
consecuencia da aplicacion das medidas oficiais de erradicacién de Fusarium circinatum.
Indemnizarase o custo de producion da planta destruida e, de ser o caso, o custo das tarefas

de destrucion.

b) A eliminacién e destrucién de plantas de Vitis vinifera en parcelas de vifiedo como
consecuencia da deteccion ou sospeita oficial de Grapevine flavescence dorée phytoplasma.
As parcelas cunha superficie superior a 0,1 hectareas deberan estar inscritas no Rexistro

Viticola de Galicia. Indemnizaranse a eliminacion e destrucion das plantas.

c) A eliminacién e destruciéon de plantas de Vitis spp. en instalaciéns de produtores de
planta de viveiro de vide como consecuencia da deteccidon ou sospeita oficial de Grapevine

flavescence dorée phytoplasma. Indemnizarase o custo de producion da planta destruida.

d) A destruciéon de plantas de Vitis vinifera en instalaciéns de comercializadores de
planta de viveiro de vide como consecuencia da deteccidon ou sospeita oficial de Grapevine

flavescence dorée phytoplasma. Indemnizarase o prezo de adquisicion da planta destruida.

2. Para a concesion das indemnizacions reguladas nesta convocatoria sera necesario
que as actuacions de erradicacion se realizasen baixo control oficial da autoridade

competente.
Artigo 25. Tramitacién do procedemento e prazo para a presentacion

1. A tramitacién do procedemento de concesidon das indemnizacions establecidas nesta

orde levarase a cabo durante todo o exercicio orzamentario do ano 2026.

2. O prazo para a presentacion das solicitudes e, de ser o caso, da correspondente
documentacion sera dun mes, e comezara as 9.00 horas unha vez transcorridos cinco dias
habiles contados desde o dia seguinte ao da publicacion desta orde no Diario Oficial de
Galicia, e rematara as 20.00 horas do ultimo dia do prazo. Se o ultimo dia do prazo fose

inhabil, entenderase prorrogado ao primeiro dia habil seguinte.

3. Seran obxecto de indemnizacion as actuacions fitosanitarias oficiais de erradicacion
executadas entre o 16 de novembro de 2024 e o ultimo dia do prazo de presentacidén de
solicitudes establecido nesta convocatoria, sempre que se realizasen baixo control oficial da
autoridade competente e cumpran os requisitos establecidos nas bases reguladoras e nesta

convocatoria.

Artigo 26. Financiamento

O financiamento das indemnizacions reguladas nesta orde efectuarase con cargo a
aplicacion orzamentaria 2026.15.04.713E.770.1 C.P. 2009 00740 dos orzamentos da

Comunidade Auténoma de Galicia para o ano 2026 por un importe de 40.000 euros.

O crédito desta aplicacion orzamentaria podera incrementarse nos supostos previstos

no artigo 31.2 da Lei 9/2007, do 13 de xufio, de subvenciéns de Galicia, derivado de:
a) Unha xeracidon, ampliacién ou incorporacién de crédito.

b) A existencia de remanentes doutras convocatorias financiadas con cargo ao mesmo

crédito ou a créditos incluidos no mesmo programa ou en programas do mesmo servizo.

c) Unha transferencia de crédito, se o procedemento de concesion da subvencién é o

previsto no artigo 19.2.
Artigo 27. Baremos e contia das indemnizacions

1. As contias das indemnizaciéns correspondentes a convocatoria de 2026 seran as

establecidas no anexo Il desta orde.
2. O importe maximo da indemnizacién sera de 10.000 euros por persoa beneficiaria.

3. A aplicacion dos baremos establecidos no anexo Il estara limitada polo valor de
mercado dos vexetais, produtos vexetais ou outros bens afectados, de conformidade co
disposto no artigo 26 do Regulamento (UE) 2022/2472 da Comision, do 14 de decembro de
2022.

Disposicion adicional primeira. Normativa aplicable

Nos aspectos non recollidos nesta orde habera que aterse ao disposto na Lei 9/2007,
do 13 de xuno, de subvencions de Galicia; no Decreto 11/2009, do 8 de xaneiro, polo que se
aproba o Regulamento da Lei 9/2007, e na Lei 38/2003, do 17 de novembro, xeral de

subvencions.

Disposicion adicional segunda. Base de datos nacional de subvenciéns

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvenciéns, transmitirase a Base de Datos Nacional de Subvencions a
informacioén requirida por esta, o texto da convocatoria para a sua publicacion na citada base e

0 seu extracto no Diario Oficial de Galicia.

Disposicion derradeira primeira. Habilitacion normativa

Facultase a persoa titular da direcciéon xeral competente en materia de sanidade

vexetal para ditar as instrucions que considere oportunas para a execucién desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicaciéon no Diario Oficial de

Gallicia.

Santiago de Compostela, 30 de setembro de 2026

M.? José Gomez Rodriguez

Conselleira do Medio Rural

INSIRASE NO DOG

A secretaria xeral técnica

Marta Forés Lojo

ANEXO Il
Baremos das indemnizaciéns
|. Baremos aplicables a Fusarium circinatum Nirenberg & O'Donnell
A. Produtores de planta de viveiro forestal

A indemnizacion para calquera das especies forestais establécese tomando como
referencia un custo medio de producién (CMP) de 0,16 euros por planta e aplicando unhas
porcentaxes decrecentes en funcion do numero de plantas que se vaian compensar,

resultando os seguintes baremos:

Numero de plantas destruidas Importe da indemnizacion (€/planta)
Hasta 150.000 plantas (90% CMP) 0,144
Mas de 150.000 y hasta 300.000 (85% 0,122
CMP)

Mas de 300.000 y hasta 500.000 (80% 0,115
CMP)
Mas de 500.000 (75% CMP) 0,108

Asi mesmo, indemnizarase o custo das tarefas de destruciéon ata un maximo do 10 %

do valor da planta destruida.
Il. Baremos aplicables a Grapevine flavescence dorée phytoplasma
A. Explotaciéns de vifiedo
A indemnizacién pola eliminacidn e destrucion de plantas sera a seguinte:

a) Cando a medida fitosanitaria oficial afecte a eliminacion e destrucion de plantas
nunha superficie igual ou inferior ao 10 % da superficie da parcela, a indemnizacion sera de 10

euros por cada planta eliminada e destruida.

Para poder percibir esta indemnizacion sera necesario que a persoa titular tefna
eliminadas e destruidas, cando menos, tres plantas no conxunto das parcelas incluidas na sua

solicitude.

b) Cando a medida fitosanitaria oficial afecte a mais do 10 % da superficie da parcela,

ou determine a eliminacion e destrucién da totalidade da parcela, a indemnizacion sera de

7.500 euros por hectarea, calculada sobre a superficie total da parcela obxecto da medida

fitosanitaria oficial.

B. Produtores de planta de viveiro de vide

A indemnizacion pola destrucién de plantas sera o custo medio de producion, que se

fixa en 2 euros por planta.

C. Comercializadores de planta de viveiro de vide

A indemnizacion pola destrucion de plantas sera o prezo de adquisicion da planta,
debidamente acreditado mediante a correspondente factura de compra, cun importe maximo

de 1,50 euros por planta.

